ЖОБА

Түркістан облысы әкімі Ж.Қ. Түймебаевтың 
«Тарихи-мәдени мұраны қорғау 

мен кеңінен танытуды заңнамалық 

тұрғыдан қамтамасыз ету» 

тақырыбындағы көшпелі отырыста 

сөйлейтін сөзі
Құрметті Гүлнар Мұстахымқызы!

Құрметті көшпелі отырысқа қатысушылар!
         Қазақ халқы мен бүкіл түркі әлемі үшін маңызы зор киелі Түркістан шаһарына қош келдіңіздер!
Елбасымыз Нұрсұлтан Әбішұлы Назарбаевтың «Болашаққа бағдар: рухани жаңғыру» бағдарламалық мақаласының жарияланғанына бір жарым жылдан астам уақыт өтті.  
Мақалада бүкіл қазақ халқының болмыс бітімі, халық болып қалуы, ұлт болып ұйысуы, ұлттық кодын, салт-дәстүрін, рухани байлығын сақтау оны әрі қарай келешек ұрпаққа жеткізу нақты көрсетілген. 
Кең-байтақ, ұлан-ғайыр жері бар Ұлы дала елінде тарихи орындар мен ескерткіштерге, киелі жерлерге бай бірден-бір ғажайып мекені – Түркістан өңірі. Бұл өңірдегі  кез-келген аудан атаулысы бай тарихымен, көне заманнан жеткен аңыз-әпсанасымен белгілі. 
Елбасымыздың  «Ұлы даланың жеті қыры» атты мақаласында айтылғандай Түркістан мен Отырар, Сайрам мен Қазығұрт, Ордабасы мен  Бәйдібек – бұл өлкелердің қай-қайсысы да ұлтымыздың тарих қойнауына жетелейді. Арыстан баб, Қожа Ахмет Ясауи секілді әулиелер мен Әл-Фараби сынды ұлы ғұламалардың кіндік қаны тамған қасиетті өлке халқымыздың арғы-бергі тарихынан терең сыр шертеді. 
Слайд №1
Бүгінгі таңда облысымызда 1249 тарих және мәдениет үшін айрықша маңызы зор археология және сәулет ескерткіштері бар. Оның ішінде халықаралық маңызы бар 1 ескерткіш (Қожа Ахмет Яссауи кесенесі), республикалық маңызы бар 26 (19 сәулеттік, 7 археологиялық), жергілікті маңызы бар 426 (52 сәулеттік, 374 археологиялық), алдын ала есепке алу тізімінде 796 (оның 125 сәулеттік, 671 археологиялық) тарихи-мәдени мұра объектілері бар. 
2013 жылдан бастап осы ескерткіштерге қорғау міндеттемелерін рәсімдеу жұмыстары жүргізіліп, бүгінде 429 ескерткіштің (55 сәулеттік, 374 археологиялық) меншік иелері және пайдаланушыларымен қорғау міндеттемелері рәсімделген.
Сонымен қатар, жергілікті маңызы бар 434 ескерткішке қорғау тақтайшалары орнатылған және жергілікті әкімдіктер тарапынан жыл сайын көгалдандыру, абаттандыру жұмыстары жүргізіліп келеді. 
Елбасымыз Түркістанды түркі әлемінің рухани орталығына айналдыру жөнінде нақты  міндет қойып отыр. Осы уақыт ішінде Түркістан облысында «Рухани жаңғыру» бағдарламасының барлық басым бағыттары бойынша нақтылы жұмыстар атқарылып, ауқымды жобалар жүзеге асырылуда. 
Слайд №2
Атап айтқанда, «Қазақстанның киелі жерлері» арнайы жобасына орай, қасиетті жерлердің тізімін қалыптастыруға ұсыныстар әзірлейтін тарихшылар, ғалымдар, археологтардан тұратын  арнайы өңірлік жұмысшы тобы құрылып, облысымыздағы қасиетті, киелі нысандардың тізімі іріктеліп, өңірлік карта жобасы дайындалды.
Облыс тарапынан «Қасиетті Қазақстан» республикалық орталығына 104 нысан (38 макро обьект, 66 микро обьект: 12 сәулеттік 24 археология, 42 зиярат ету орындары, 4 тарихи тұлғалар және саяси оқиғалармен байланысты орындар, 22 табиғи-ландшафтты нысандар) ұсынылып, оның ішінен 24 нысан республикалық тізімге енгізілді. 
Слайд №3

Іріктеліп алынған 104 қасиетті киелі жерлердің өңірлік карта жобасы «ЭПСКО-2017» Халықаралық мамандандырылған көрмесіне орай, облысымыздың Астана қаласындағы күндері аясында ұйымдастырылған «Жер кіндігі Қазығұрт» кең ауқымды көрмеде көпшілік назарына ұсынылды.
 
Өткен жылы Елбасының «Болашаққа бағдар: рухани жаңғыру» бағдарламалық мақаласы аясында тарихи-мәдени мұраларды зерттеу-насихаттау мақсатында бірқатар жұмыстар атқарылды.  
Слайд №4

Түркістан облысындағы бірегей сәулет ескерткіштері Созақ ауданындағы Ақсүмбе мұнарасы (ХІІІ ғасырға жататын бірегей сәулет ескерткіші) мен ХІХ ғасырға жататын Ноғай ишан мешіті,  Шардара ауданындағы Ұзын ата, Түркістан қаласындағы Имам Марқозы кесенелерін, Ордабасы ауданындағы Ишан базар мешіт-медресесін республикалық маңызы бар тарих және мәдениет ескерткіштерінің тізіміне қосып, реставрация жасауға республикалық бюджеттен қаржы қарастыру мақсатында аталған ескерткіштерге ғылыми сараптама алу үшін облыстық бюджеттен 600 мың теңге қаржы бөлінді.


Қазіргі таңда, Ордабасы ауданындағы Ишан базар мешіт-медіресесіне, Ноғай ишан мешіті мен  Ақсүмбе мұнарасына ғылыми сараптама дайындалып, мәртебесін көтеру жөніндегі ұсынысы ҚР Мәдениет және спорт министрлігіне жолданып, министрліктің жанынан құрылған кезекті комиссияның отырысында қаралып, оң шешімі алынды. 
Слайд №5
ЮНЕСКО-ның бүкіләлемдік мұралар тізіміне «Ұлы Жібек Жолындағы ескерткіштер» номинациясы бойынша Түркістан облысынан ұсынылып отырған ортағасырлық 8 ескерткіш /«Сауран», «Түркістан», «Сидақ» қалашықтары, Бөріжар обалар қорымы, «Қараспантөбе», «Жуантөбе» қалашықтары, «Күлтөбе» ежелгі елді мекені Отырар оазисі/ туралы бейнефильм түсірілді. 
Слайд №6
Киелі, тарихи орындар туралы «Ордабасы-бірліктің туы», «Көне Түркістан», «Оқсыз оқиғасы» анимациялық фильмдері мен Төлебиге арналған телесериал  түсіріліп, «Ордабасы тауы» қорық музейіне ел бірлігін дәріптеген қазақ халқының Төле, Қазыбек, Әйтеке билеріне монумент орнатылды. 
Слайд №7
Сонымен қатар, «Қазақстанның киелі жерлері»  арнайы   жобасы    аясында  айрықша маңызы бар тарихи-мәдени сәулеттік және археология ескерткіштерінің фотоальбомы қазақ, орыс, ағылшын тілдерінде жасалынып, Түркістан қаласы бойынша тарихи-мәдени ескерткіштер мен Оңтүстіктің қасиетті орындарының аңыз-әпсаналарының жинағы және «Оңтүстік Қазақстан облысының тарихи орындары мен киелі жерлері»  атты туындылар жарық көрді. Сондай-ақ, «Түркістан – тарихи-рухани орындар мекені» сайты жасалып, интерактивті картасы енгізілді.
Слайд №8

2018 жылы археологиялық зерттеу жұмыстарына облыстық бюджеттен Ханқорған қалашығын зерттеуге - 32,0 млн.тг., Түркістандағы таңбалы тастарды зерттеуге - 18,0 млн.тг. бөлініп,  жұмыстар жүргізілді.
Түркістан қаласын туристік орталық ретінде дамыту жұмыстары қолға алынуда.

Жоғарыда аталған 104 тарихи, қасиетті, киелі орындардың   40-ы туристік маршруттарға енгізілген. 

Бұдан бөлек, өңір бойынша бүгінде әзірленген 21 туристік маршруттың барлығында дерлік облыс аумағында орналасқан тарихи нысандар кірген.

Облыс әкімдігімен бекітілген жол картасы аясында ontustiktravel.kz порталы мен «Ontustik Guide» туристік мобильдік қосымшасында туристік ақпаратты цифрлау бойынша  жұмыстар жүргізілуде.

Жақында ғана қаламызға миллионыншы турист келіп, қуанышты оқиға болды. Ал, 2025 жылға қарай «2019-2025 туристік индустрияны дамыту» бағдарламасы аясында туристер санын 5 млн. жеткізу көзделіп отыр.
Туризмді дамыту мақсатында  келесі жылдан бастап Қожа Ахмет Ясауи кесенесіне жақын тұста амфитеатр, су бұрқақтары, мәдени демалыс орындары, визит орталығы және ашық аспан астындағы музей ғимараттаттары бой көтереді. 
Сонымен қатар, құрылыс жұмыстарын реттеу аймағына «Қазақ хандары, билері» орталығы, Шығыс моншасы, «Ұлы дала елі» орталығы, Түркі әлемінің орталығы, Қ.А. Яссауи орталығы, Астана саябағы, Бейнелеу-өнер музейі салынатын болады.
  Слайд №9

2019 жылы осы аталған орталықтарға Елбасының «Ұлы даланың жеті қыры» мақаласы аясында ұлы даланың тарихи тұлғалары туралы мәліметтер қойылып, облыста бірқатар іс-шаралар ұйымдастырылатын болады.


Атап айтқанда, Ұлы Жібек жолы бойындағы «Отырар», «Сауран», «Сидақ», «Күлтөбе», «Қараспантөбе», «Жуантөбе» қалашықтарына археологиялық зерттеу және қалпына кетіру жұмыстары жүргізіледі. 


Қожа Ахмет Ясауи кесенесінің аумағында «Күлтөбе» ашық аспан астындағы музейі салынып, ҚР Мәдениет және спорт минстрлігімен бірлесіп Отырар қаласын қалпына келтіру және абаттандыру, инфрақұрылымын дамыту жұмыстары қолға алынатын болады. 

Сондай-ақ, Отырар қаласын Шыңғысхан басқыншылығынан қорғаудың 800 жылдығына орай іс-шара, Ясауи танушылар, түркологтар форумдары, Түркі әлемі өлкетанушылардың құрылтайы ұйымдастырылады. 
Құрметті бүгінгі отырысқа қатысушылар!
           Елбасының «Болашаққа бағдар: рухани жаңғыру»  бағдарламалық мақаласын және Түркістанды Түркі әлемінің рухани-мәдени орталығына айналдыру жөніндегі қойған мақсаттарын негізге ала отырып, оларды іске асыруда нақты жұмыстар атқаратын боламыз.

